Лекция №10
SQL тили
Маълумотлар базаси тиллари.  Операторлар. Маълумотларни қайта ишлаш. 
SQL тили тарихи
SQL (Structured Query Language) — Структуралашган сўровлар тили — реляцион МБ билан ишлашда қўлланиладиган сўровлар тили.

Маълумки, реляцион моделнинг тарихи (ва билвосита SQL тарихи ҳам) 1970 йил Е,Ф.Коддни (бу пайтда у IBM  корпорациясининг Сан Хоседаги  тадқиқот марказида ишлаган) мақоласи чиққан даврдан бошланади. 1974 йил шу лабораторияда ишловчи Д. Чемберлен  "Structured English Query Language" ёки SEQUEL деб номланган тилни эълон қилади.  1976 йил бу тилнинг қайта ишланган SEQUEL/2 версияси яратилди ва у расмий равишда SQL деб аталган. Хозирги кунда SQL қисқартмасини баъзилар  "сиквэл" деб талффуз этади. Бироқ  расмий равишда у "эс-кю-эл" деб ўқилиши керак.
SQL тили реляцион алгебра пайдо бўлгандан кейин  пайдо бўлди ва унинг биринчи прототипи IBM Research  компанияси томонидан 70 йиллар охирида яратилган. Бу тил биринчи IBM System R  номли МББТ таркибига киритилган. Кейинчалик бу тил кўпгина тижорат МББТ таркибида қўлланилган ва кенг тарқалганлиги сабабли вақт ўтиши билан реляцион МББТ ларда маълумотлар устида амаллар бажарувчи тилларнинг норасмий стандарти бўлиб қолди. SQL тилининг биринчи рамий стандарти 1989 йил қабул қилинган. Кўпгина МББТ лар ушбу стандартни қўллаб – қувватлайди. Бироқ маълумотлар базаси билан боғлиқ ахборот технологияларининг ривожланиши ва баъзи талабларнинг пайдо бўлиши биринчи SQL стандартини қайта ишлаш ва кенгайтиришни тақоза этди.
1992 йил охирида SQL тилининг янги халқаро стандарти  (SQL/92 ёки SQL2) қабул қилинди унда ҳам баъзи камчиликлар аниқланган, бироқ шунга қарамасдан SQL/89 га нисбатан аниқ ва тўлиқроқ хисобланади. Хозирги пайтда кўпгина МББТ ишлаб чиқарувчилар ўз махсулотларини SQL2 стандартини қаноатлантирадиган қилиб ўзгартирдилар.

1999 йил SQL3 деб аталган янги стандарт пайдо бўлди. Агар SQL1 ва SQL2 стандартлари бири –биридан миқдор жихати билан фарқ қилган бўлса, SQL3 стандарти сифат жихатлари билан фарқланади. SQL3 га мураккаб структурага эга маълумотлар типини ишлатиш имконини берадиган янги маълумотлар типи киритилган. Бу типни объектга мўлжалланганлик даражаси юқори хисобланади. SQL тилини тула қонли анъанавий дастурлаш тиллари таркибига киритиб бўлмайди. Чунки унда дастур бажарилишини бошқарувчи ва бошқа кўпгина анъанавий оператторлар йўқ. Унда фақат маълумотлар базасида сақланаётган маълумотиларга мурожаат қилувчи операторлар мавжуд. 
SQL тили ўрганиш учун жуда осон.

• бу нопроцедура тил. Шунинг учун унда маълумотни қандай олиш эмас, балки қандай маълумот олиш кераклиги кўрсатилади. Бошқача айтганда, SQL  тили маълумотларга мурожаат усулини кўрсатишни талаб этмайди. Бошқа замонавий тиллар каби SQL тили операторларнинг мустақил форматига эга. Яъни операторларни ёзишда операторларни алохида элементлари экрандаги маълум ўринларда жойлашиши билан боғлиқ эмас.
• буйруқлар инглиз тилининг одатдаги сўзларидан иборат калит сўзлардан ташкил топган, масалан, CREATE TABLE (жадвал яратиш), INSERT (киритиш), SELECT (танлаш),
 ёки:

• CREATE TABLE Staff (staffNo VARCHAR(S), IName VARCHAR(15), salary DECIMAL(7,2));

SQL тилининг вазифаси
SQL тили фойдаланувчи реляцион маълумотлар базаси билан мулоқат қилиши учун мўлжалланган бўлиб, қуйидаги 3 та қисмдан иборат:

• DDL (Data Definition Language) – маълумотларни аниқлаш тили. Маълумотлар базасини  (жадвалларини, индексларини ва х.к.)  яратиш ва унинг схемасини тахрирлаш учун мўлжалланган..

• DCL (Data Control Language) – маълумотларни бошқариш тили. Фойдаланувчиларнинг маълумотлар базаси объектларига мурожатини чегаралаш операторларидан иборат.

• DML (Data Manipulation Language) – маълумотларни қайта ишлаш тили. Маълумотлар базаси жадвалларига ўзгартиришлар киритиш учун мўлжалланган.

Маълумотлар базаси билан ишловчи ихтиёрий тил офойдаланувчига қуйидаги имкониятларни яратиши лозим:
• структурасини тўла тавсифлаган холда маълумотлар базасини ва жадвалларини яратиш;

• маълумотлар устида манипуляция амалларини бажариш, масалан, жадваллардан маълумотларни киритиш, тахрирлаш, ва ўчириш;

• оддий ва мураккаб сўровларни бажариш.

Бундан ташқари, маълумотлар базаси билан ишловчи тил юқоридаги амалларни бажариш учун фойдаланувчилардан кам уринишларини талаб қилиши, ҳамда командаларининг синтаксиси ва тузилиши ўзганиш учун ососн ва тушунарли бўлиши керак. Нихоят бу тил универсал бўлиши керак. Бу бир МББТ дан бошқасига ўтганда командаларни бир хил структураси ва синтаксисидан фойдаланишни таъхминлайди. SQL тили бу талабларни барчасини қаноатлантиради.
SQL турлари ёки режимлари

Юқорида таъкидлиб ўтилганидек SQL3  тили таркибида хисоблаш жараёнини бошқариш имконини берувчи IF ... THEN ...ELSE, GO TO, DO ... WHILE  каби буйруқлар мавжуд эмас. Бундай масалалар дастурий йўл билан (дастурлаш тили ёки масалаларни бошқариш тили) ёки интерактив холда (фойдаланувчининг сўровлари асосида) амалга оширилади. Имконияти чекланганлиги сабабли (хисоблаш жараёнини бошқариш имконияти) SQL  тили 2 та усулда қўлланилиш мумкин. Биринчи  усулда интерактив ишлаш назарда тутилади. Бунда фойдаланувчи SQL  операторларини терминалдан беради. Иккинчи усулда процедурали тилдаги дастурга SQL тили операторлари киритилади. 

Бу усуллар баъзи адабиётларда маълумотлар базаси билан ишлаш технологияси ёки режими ёки SQLтурлари деб аталади.
Интерактив режимда маълумотлар базаси билан ишлашда фойдаланувчи мулоқат режимида ишлайди, яъни SQL тилидаги сўровни киритади ва натижани олади, яни сўровни киритади ва натижаг эга бўлади ва х.к.
Киритилган SQL режимида бошқа дастурлаш тилларида яратиган дастур таркибига киритилади. Бу маълумотлар базаси билан бошқа алгоритмик тилларда яратилган амалий дастурлар орқали ишлашни таъминлайди. Бироқ бу ерда қўшимча дастурий восита керак бўлади. У дастурлаш тили билан SQL операторлари ўртасидаги интерфейсни таъминлаб беради.
Терминология

SQL тил ёрдамида маълумотлар базасига бериладиган сўров деганда жорий буйруқ тавсифлаган ва маълумотлар базасини бошқариш тизими томонидан бажариш учун мўлжалланган маълумотлар базаси устида бажариладиган буйруқ тушунилади.
Сўров  SQL тили опреаторлари ёрдамида яратилади. Операторлар сўзлар деб аталувчи алохида маъноли қисмлардан ташкил топади. Операторлар  синтаксиси SQL тилининг стандартида белгилаб берилган. 
SQL тили реляцион маълумотлар базаси билан ишлашига қарамасдан “муносабат” атамаси ўрнига “жадвал” атамаси, “кортеж” ва “атрибут” атамалари ўрнига “сатр” ва “устун” атамалари ишлатилади.
SQL структураси ёки операторлари SQL

SQL тили 1 жадвалда тасвирланган бўлимлардан иборат.

1 жадвал. Маълумотларни аниқлаш операторлари DDL(Data Definition Language — маълумотларни аниқлаш тили)
	Оператор 
	Маъноси
	Амал 

	CREATE TABLE 
	Жадвал яратиш 
	МБ да янги жадвал яратиш 

	DROP TABLE 
	Жадвални ўчириш
	МБ дан жадвални ўчириш

	ALTER TABLE 
	Жадвални ўзгартириш
	Мавжуд жадвал структурасини ўзгартириш ёки жорий жадвал учун ўрнатилган бутунлик чекланишларини  ўзгартириш

	CREATE VIEW 
	Тасвир яратиш
	Бирор SQL –сўровга мос виртуал жадвални яратиш 


2 жадвал. Маълумотларни манипуляциялаш операторлари Data Manipulation Language (DMP)

	Оператор 
	Маъноси
	Амал 

	DELETE 
	Сатрни ўчириш 
	Удаляет одну или несколько строк, соответствующих условиям фильтрации, из базовой таблицы. Применение оператора согласуется с принципами поддержки целостности, поэтому этот оператор не всегда может быть выполнен корректно, даже если синтаксически он записан правильно 

	INSERT 
	Сатрни қўйиш 
	Жадвалга битта сатрни қўйиш. Бу операторнинг бошқа модификацияларида бирор жадвалнинг бир неча стари ёки сўров натижаси жадвалга қўйилиши мумкин. 

	UPDATE 
	Сатрни янгилаш 
	Битта ёки филтрация шартини қаноатлантирувчи бир неча устунларидаги битта ёки кўпроқ устунлардаги қийматларни алмаштириш 


3 жадвал.  Data Query Language (DQL) сўров тили
	Оператор 
	Маъноси
	Амал 

	SELECT 
	Сатрни танлаш
	Реляцион алгебранинг барча амалларини бажарувчи оператор бўлиб сўровга мос натижавий жадвални хосил қилади.


4  жадвал. Транзакцияларни бошқариш операторлари
	Оператор 
	Маъноси
	Амал 

	COMMIT 
	Транзакцияни тугатиш 
	Тарнзакцияни ташкил қилувчи маълумотларни қайта ишловчи мураккаб ва ўзаро боғланган амаларни тугатиш 

	ROLLBACK 
	Транзакцияни бекор қилиш 
	Транзакция бажарилиши натижасида юз берган ўзгаришларни бекор қилиш 

	SAVEPOINT 
	Тарнзакция бажарилишида оралиқ  нуқта сақлаш 
	МБ ни оралиқ холатини сақлаш. Бу кейинчалик шу холатга қайтиш учун зарур бўлади. 


5. Жадвал.  Маълумотларни бошқариш операторлари • DCL (Data Control Language) – маълумотларни бошқариш
	Оператор 
	Маъноси
	Амал 

	ALTER DATABASE
	МБ ни ўзгартириш 
	Бутун маълумотлар базасига тегишли бўлган объектлар ва чекланишлар тўпламини ўзгартириш

	ALTER  DBAREA
	МБ сақлаш сохасин ўзгартириш
	Аввал яратилган сақлаш сохасини ўзгартириш 

	ALTER PASSWORD
	Паролни ўзгартириш 
	Бутун маълумотлар базаси паролини ўзгартириш 

	CREATE DATABASE 
	МБ яратиш 
	Барча параметрларини кўрсатган холда янги маълумотлар базасини яратиш 

	CREATE DBAREA
	Сақдаш сохасин яратиш
	Янги сақлаш сохасинияратиш ва унда маълумотлар жойлаштиришга рухсат этиши 

	DROP DATABASE 
	МБ ни ўчириш
	Мавжуд маълумотлар базасини ўчириш (бундай амал бажариш ваколатига эга бўлган фойдаланувчилар учун) 

	DROP DBAREA 
	МБ сақлаш сохасин ўчириш 
	Мавжуд сақлаш сохасини ўчириш (агар унда жорий вақтда фаол маълумотлар жойлашмаган бўлса)

	GRANT 
	Ваколат бериш 
	МБ баъзи объектлари устида бир қатор амалларни бажариш хуқуқини бериш

	REVOKE 
	Хуқуқдан махрум қилиш 
	Бирор ебъектга ёки объект устида бажариладиган баъзи амалларни бажариш хуқуқидан махрум қилиш


Кўпинча устунлардаги қийматларнинг максимал, минимал ва ўртача қийматларини хисоблашга тўғри келади. Масалан, ўртача баллни хиоблаш зарурати пайдо бўлади. Бундай хисоблашларни бажариш учун  SQL тилида махсус агрегат функциялари мавжуд:

MIN – устундаги минимал қиймат;

MAX – устундаги максимал қиймат;

SUM – устундаги қийматлар йиғиндиси;

AVG – устундаги қийматларнинг ўртачаси;

COUNT – устундаги NULL дан фарқли бўлган қийматлар миқдори.

Қуйидаги сўров талабалар имтихонларда олган балларининг ўртачасини аниқлайди.
SELECT AVG(mark) FROM mark_st
Назорат саволлари

